
... EFESIOS
Efesoain ika joi akaiboki Pablon

kirika bomaa

Jato saludana

1 Ea riki Pablo, Diossen shinanman Jesucriston
raana joni. Jaskara ixonra, ja Efesoainoa joi
akaibo ikax, Cristo ikonhakin jeneyamaibo itan
jaki koshiabo, en mato saludo bomai.

2Ja non Papa Dios betan non Ibo Jesucriston,
jawen jakon shinanman, itan jawen xaba shinan-
man mato akinbanon.

Pablon Dios irake aka
3 Ja non Ibo Jesucriston Papa Dios rabinon

akanwe, Cristo meranxon, ja naikanmea kéoisma
jawékibo menixon, noa jakonhaa kopi.

4 Nete joniamatianbira, Cristo kopires, noa
Diossen katota iki, jaskatax jawenabobiribi ikax,
jawe jakonmaomabi, noa ja bebon ikanon ixon.
Noimis ixonra,

5 noa shinanxona iki, Jesucristo meranxon
onan bakeataanan, jawen bakebi keskdakin noa
imati, jawen jakon shinanman jan ati shinanni
keskaakin.

6 Ja, ani jakon shinanya iketian, jatibitian non
Dios rabinon ixon, jaskara shinanya ixonra jawen
noi Bake meranxon noa jakonha iki.

7]a Cristonra, jawen jimin kopiaxon, noa xabaa
iki, itan jawen ani shinanman non ochabo moa
shinanxonyamaa iki,

8 Ja shinanra nokibi nokota iki, jatibi jawen
jaweéki ati onan shinanya, itan katoti onan shinan-
boyabi.

9 Jaskdaxonra, noa onanmaa iki, jan shinanni
joné jawékibo. Ja jakon shinanya ixon, moabi
Cristo meranxon, jan ati shinanna jaweékibo.

10 Jatian moa ja nete nokoketianra, Diossen
senenhanoxiki, jan ati shinanna jawékibo, janra
Cristo, jatibi ja naikanmea, itan nato mainmea
jawékibaon koshi imanoxiki.

1 Cristo meranxonra, noa Diossen moabi katota
ikda iki, jawenabo inon ixon, itan ja meninoxon
yoini jawékibo non biti kopi. Jaskaakin ati shi-
nanxon, senenhakai Dios ixon.

12 Jara keena iki, noabopari Cristo ikonhaax,
jaon manatabo itin, jaskdaxon jajawen atipana ani
koshi non rabiti kopi.

1374 meranxonra, ja ikon joi, jan mato kishpinti
jakon joi ninkaxon, ikonhaketian, Diossenabo iti-
akin ja mato meniti yoini, jawen jakon Shinan-
man mato onantiapakea iki.

14 Jatian jawen Shinan riki, noa jatibitian jayati
Diossen meniti yoinibo non bii kati noa onan-
mai, ja noa jawen joni iketian, moa noa akonkin
xabdakin senenhataanan. Jaskdaxon ja jawen
jakon atipana ani koshi, non jatixonbi rabinon
ixon.

Jotiakaiboki Pablon orana

15 Mato non Ibo Jesus ikonhaax, jaki koshii
jeneyamai, itan jatibi joi akaibo maton noia
ninkaxonra,

16 granaitiibi mato shinankin, en Dios irake
akin, jeneyamai.

17 Enra, non Ibo Jesucriston Dios yokatai, ja
jakonhira Papan, mato onan shinan meninon
ixon, ja shinanman akinna, maton ja kikinhakin
onanti kopi.

18 Jainxonribira en yokatai, mato shinan
chopexonnon ixon, jaskdaxon, jawekayarin ja
keenakatabo jaon manata, itan jawekeska ani
jakonrin ja jawen jonibo jato Diossen meniti yoini
ixon, maton onanti kopi,

19 jainoax, kikin ani, itan jainshaman senena
yama riki, ja noa joi akaibo jan akinnai, jawen
atipana koshi ixon, maton onanti kopi. Ja nato
atipana ani koshiribira, jato Diossen oinmaa iki,

20 ja Cristo jiriaxon, naikan jawen mekayao
yakamaxon.

21 Ja jatibi apobo, joni koshibo, jainoax jan ja-
toaresa jaweékibo, itan jatibi rama jaa jawékibo itan
ramakaya iki kaai, jawékibo winoa koshi Cristo

imataanan.

22 Jatibi jawékibora, Cristo naman baneta iki,
jainoax ja Cristoribira joi akaibaon, koshi imaa
iki.

23]Ja joi akaibora, Criston yorabi keska iki, janra
ja joi akaibo shinan meran, jatibinin senena imai,
ja Cristo riki, jatibi jaweékibo jakonman senena
imai.

2

Cristo kopi noa Diossen mawdinoa kishpinmaa

1 Moatianra mato ika iki, jakonma jawékibo
akai, itan ochayabo ikax, mawatabo keska.

2 Mato ika iki, nato netemea jawékibores aki
jakanabo, itan ja niwen niai yoshinman ati

yoiaibores, axonaibo. Janra, ramakamanbi
Dioski yoitimareskanon ixon, jato jakonma
shinanmakin jeneyamai.

3 Jaskaranixa wetsa netebaon jatibi noabo, non
keena keskares aki jakanabo ika iki, ochayabi
pikota ixon, jaskarabores aki, itan ja non ati shi-
nannai jawékibores aki. Jaskarabo akai ikaxa,
ja wetsabo keskaribi, atibi noa Diossen castigan-
tiresbo ikana iki.

4Tkaxbi, Diossenra ani akinmisti shinanya ixon,
itan kikinhakin noixon, ochan imaa mawata
keskabo ikenbi, Cristo betan noa jirimaa iki.

5 Noa ochan mawata keskdbo ikenbi, Criston
jabébi noa jirimaa iki. Jakon shinanya ixonra,
mato Diossen jaskaakin kishpinmaa iki.

6Diossenra, Cristo Jesus betanbi noa jirimaa iki,
jaskdaxonra Cristo betanbi naikan jati noa menia
iki.

7 Jaskakinra noa aka iki, wetsa nete joaibaon,
jawen akinmisti shinan, itan jawen ani noimisti
shinanya ixon, Jesucristo meranxon, nobé aka
jato onanmanoxon.

8 Ja maton ikonhaa kopiresa, jakon shinanya
ixon, Diossen mato kishpinmaa iki, jakon jaweéki
maton aka kopima, jara jawe kopimabi, mato
Diossen imaa iki.

9Jaskara ikaxa, tsoabi jawebi rabiresti atipanya-
make, jaton koshinbi ikanama ikax.

10 Diossenra noa jaskaa iki. Janra Cristo Jesus
meranxon, noa jonia iki, jakon teebores non anon
ixon, non jaskaatira, moabi shinanna ika iki.

Criston noa westiorabicho keskad imaa

11 Jaskara iketian, shinankanwe, ja mato
judiomabo ikatiai, “jakina rebichi xatéomabo”,
akin judiobaon akai, jabores jaton jakina rebichi
xatéyabo ixon rabikin, nekebi jaton yorares aka
ixonbi.

12 Shinankanwe, wetsa netebaonra mato
Cristonamabo ikana iki, *Israel jonibo betan iti
janbiribi, itan Diossen jato betan senenhabekonti
joi axon, jato meniti yoini jawékibo biti
jisdmabobi. Nato netenra mato ika iki, Dios betan
jakanamabo, itan jaon mandatiomabobi.

13 Tkaxbi ramara, Dios ochdbires ikatiibi, Cristo
meranoax moamato jabetanbiiki, noa kopijawen
jimi chikoéni kopires.

14 Janra ja judiomabo betan ja judiobo,
rawikananax jakanabo ikenbi, korosenmeax
mawaxon, ja rawikananti shinanbo keyox-
ontaanan, jakonax jakanon ixon, westiora
rarebobicho keska, jato imaa iki.

15 Cristonra meskd eséboyabi ja senenhati
joibo, jawemabi banémaa iki, jaskdaxonra, ja rabé
tsama jonibo, jakonshaman ikanon ixon, jakibi
mepinxon, westiora bend joni keska jato imaa iki.

16 Cristonra aka iki, korosen mawaxon, ja rabé
tsama jonibo rawikanana ikenbi, ja shinanbo jato
keyoxonkin, jaskaaxonra jato Dios betan raeana-
maa iki, westiora yorabicho keska jato imanoxon.

17 Cristora nato main jod iki, mato itan noa
Dioski shinanbenotabo iketian, noa jatibi jan
xabakaati, jakon joi yoii.

18 Cristo kopiresa, noa jatikaxbi Papa Dioski
ochdOmaati atipanke, jawen Shinanman akinna.

19 Jaskara kopira, moa mato wetsankonia joni-
boma iki, wetsabaon main ikdresma iki, ramara
ja Diossen jonibaon biti jawékiboribi matona iki,
mato riki, ja Diossen jonibaon rarebo.

20 Mato riki, ja raanabo betan ja *profetabaon
jaki koshitibo ayonxon, xoboakana keskabo. Ja-
tian Cristobi iki ja kikin ani makan keska.

21 Ja Cristokibira, jatibi jawen kanobo, janke-
meetai kaman, ja xobo anikarestijake, janon Ibon
janenko Diossen xobo iki kaai kaman.

22 Matoribira, Cristo betanbi ikax, jatibi joi
akaibo betan tsinkitax, ja xoboribi iki, jawen Shi-
nan meranoax jain Dios ika xobo.

3

Judiomabo joi yoiti Diossen Pablo raana

1 Mato judiomabo ikenbi, Cristo Jesus ika joibo
en mato yoiai kopira, ea Pablo carcel meran xe-
pokanke.

2 Jainxon maton onanribike, Dios jakon shi-
nanya ixon, mato joi yoiti tee ea menia.

3Ja en mato jaweti joires wishaxonara, moat-
ianbiDiossen shinanna jawéki jishtiaxon ea onan-
maa iki.

4Ja en mato wishaxona yoyo axonra maton
onanti iki, ja Cristo meranxon aka jishtiaama
jaweékibo en onanna.

5 Ja jishtima jawékira, moatianbi tsoabi onan-
mama ika iki. Ikaxbi ramatianra, jawen Shinan
meranxon Diossenbi ja jawen raanabo, itan pro-
fetabo jato onanmaa iki.

6 Nato riki ja jishtiakama ikd: Cristo mera-
noax jatibi judiomaboribi kishpinmeekanti, itan

ja judiobo meninoxon yoiniboribi bikanti ati-
pankana. Jabora moa westiora yorabicho keska
iki, ja jakon join jato imaa.

7 Nato jakon joi yoiti teera aka iki, ani jakon
shinanya ixon, jawe kopimabi ea Diossen menikin,
jawen atipana koshi emeran imaxon.

8 Ea riki ja jatibi Diossen jonibo xaran jato
namanshoko. Ikaxbi, janra eabiribishaman ja
judiomabo, Criston keyoyosma jakon jaweéki yoiti
tee ea menia iki.

9 Eara imaa iki jawekeskatiki senenkai, ja nato
jishtiakama shinanbo iki ixon, jatibi jato onan-
mati. Ja shinanra ika iki, jatibi jawéki jan joniaa
Diossen moatianbi jishtiakama.

10 Jaskarainxonra, rama ja joi akaibo mer-
anxon, jatibi ja naikanmea angelbaon, itan ja niwe-
mea koshibaon onankanti atipanke, jaskara ani
onan riki Dios, ixon.

11 Neskarara ika iki, Diossen moabi shinanna,
jatian jara non Ibo Jesucristo meranxon senenhaa
iki.

12 Cristo meranoaxa, rakétanma noa Dioski
nokoati atipanke, ja ikonhaax jaki koshia ikax.

13Jaskara iketianra, en mato yoiai, mato kopi en
masa teneai ninkaxonbi, jeneti shinantima, nato
jaweékira, jan mato rabiti jaweki iki.

Joiakaiboki Pablon orana

14Neskarabo kopiraikai, ja non Papa Dios bebon
orani ea chirankooti,

15jatibi ja naikan ikana, itan nato main ikdbaon
Papa iketian.

16 Enra Dios yokatai, jatibi ja jayata jakon
jaweékibo meranoa, jawen Shinanman maton shi-
nan meran, jawen atipana ani shinanya, itan
koshiabo mato imanon ixon.

17 Maton ikonhaa kopi ibanon, Cristo mato
meran jaai, jatian ja noimisti ibanon jaki koshiax
mato jaa.

18 JTaskdaxonparira, jatibi mato betan joi akaiboy-
axonbi, maton onantiki, kikinshaman ani itan
jainshaman senena yama riki, ja Criston noimisti
shinan iki ixon.

19 Enra yokatai, jonin shinan betan senenma,
kikin ani riki, ja noimisti shinan ixon, maton
onanti kopi, jaskdaxon ja mato Diossen meniai
jaweékibo, jatibi maton bia iti kopi.

20 Jaskara ixon, rama Dios rabinon akanwe,
janra non yokatai, itan non shinannai bebonbires
noa axonti atipanke, jawen atipana koshi noo
meran teetai meranxon.

21 Joi akaibaonra, Cristo meranxon, Dios ra-
bikanti jake, jatibitianbires. Jaskarakon ibanon.

4

Joi akaibo westiora shinanyabicho

1Taskara ikenra, Cristo kopi carcel meran akana
ixon, en mato yoiai, Diossenbi kenaabo ikax iti
keskatibi ikanwe.

2 Rabi shinanhoma, itan noibamisbo ikanwe,
manadtia itaanan, noiananax jaton ikabo wetsabo
tenexonreskanwe.

3Ja Diossen jakon Shinanman moa westiora shi-
nanyabicho keska, mato imaa keyoOnaketiankaya,
xXabashaman shinanyabores jakanwe.

4 Joi akaibora, westiora yorayabicho keska iki.
Jainoax jake westiora Diossen Shinanbicho. ]Ja
westiora manatiabicho, mato Diossen kenaxon

imaa keskaribi. | _ . _
5> Jarake westiora Ibobicho; westiora non ikon-

habicho; westiora bautismobicho,

6 westiora Dioshicho; jatibibaon Papa; jatibi jato
Xewina; jatibi meranoax teetai itan jatibiain.

7 Tkaxbi noa westiorabaonra, Criston keenxon,
meniares jawen tee ati onan shinan non bipakea
iki.

8 Jakopira Diossen joi meran neskatai: “Naikan
kakinra, jan jato iboa jakonmabo boad iki, jainx-
onra jawen tee ati onan shinan jonibo menia iki”,
iki,*

9 ¢Jawekeska yoimein ikai, bochikira kanike, iki?
Neskara yoira ikai: Rekenparira nato main jod iki.

10Ja nato main joniribira, kikin nai bochiki kaa
iki, jaskatax jabishaman jatibiain iti kopi.

11 Jatian janribira, jato imaa iki, jatiribibo raan-
abo itan *profetabo; jainoax wetsabo imaa iki,
bena joi yoiai iti; jatian jatiribibo imaa iki, *pas-
torboiti; jainoax wetsabo imaa iki, jato axeaibo iti.

12Jaskaakinra jawen jonibo imaa iki, jato akinni
teekanon ixon, jaskaaxon ja joi akaibo jato bebon-
hakin koshimati kopi.

13 Moa jatixonbi jaskdakinbires ikonhaax
westlorabicho keska itaanan, Diossen Bake non
kikinhakin onannai kaman, itan Cristo betan
senenribi non shinan meran noa anii senenai

kaman., . ] _
14 Jatianra moa bakebaon akai keskdakin shi-

nannaibo, noa itima iki, jaskara shinanyabopari

* 4:8 sal. 68.18

akai, ja wetsa esé pikotaibaon jaton shinan wet-
saanankin, jaskataibo akanai, ja paramisti onan-
baon teemabires jato parankin.

15 Jaskdyamaikaya, ja ikon joires noiax, jatibi
jaweékiain noa anikaresti jake Cristoki koshiax, ja
iki, non yoran mapo keska.

16 Criston imaara jatiobi yora koshi ikai, jain-
oaxa jatibi ja mebibo jakibicho kikinni mepiai,
jatian jatibi mebibo jakon iketianra, noiananax
akinnanani jakoniribi aniai.

Cristonabo ikax, moa benatijaa

17 Jakopira, non Ibon janenko en mato neskara
yoiai: Dios ikonhayamaibo ikai keskati moa jaya-
makanwe. Jabora benotabo ikax, jaton shinannai
keskatires jakanabo iki,

18 jtan jaton shinanbo moa jakonmaatabo.
Jaskatira ja Diossen jati meniatonin raroi
jayamakanke, onanmabo  ikax, kikinni
yoitimakanai kopi.

19 Jabora moa rabinbobi keyotax, meskd
jakonma jaweékibo aki jenéyamai cheakanabo iki.

20 Tkaxbi matonra, jaskati janoxon Cristo onan-
nama iki.

21 Matonra jakiriti ikd joi ninkata iki,
jaskarainxonra, ja keenai keskati jati, maton
onanna iki, ja Jesussen ikon join yoiai keska.

22 Jaskara kopi, ja moatian mato ikatiai keskati
jaaijenétaanan, ja shinanbo moa jenekanwe. Jatibi
ja jawékibora moa jakonmaata iki, ja paramis shi-
nanman imaa.

23Jamato meran ika shinanbo, moa wetsaresibi
imataanankaya,



EFESIOS 4:24 Xi EFESIOS 4:32

24j4 keska inon ixon, Diossen mato jonia bena
shinanreskaya mato meran imakanwe. Jatian
jara onanti iti jake, ponté shinanya ixon, moa
jakonmabo ayamai, ja ikon join yoiai keska.

Jaskatinoa rama jati
25 Jaskara ikax, moa jansoyamakanwe, wetsa-
boribi ikon joibores yoikanwe, noara jatikaxbi
westiora yorabicho keska iki.
26 Sinatax, jaskara sindyabi ilbaiyamakanwe.

27*Satands xabd meniamakanwe. =
28Ja yometso ikdtiaibo, moa yometsoi jenékanwe.

Maton mekenmanbi moa jakonax teekanwe, ja
maxkatabobiribi akintinin mato yorontima kopi.

29 Moa jakonma joibaon yoyo iki jenékanwe,
jaskayamaikaya jan jato jakon shinan bimati,
itan ja ninkatax rarokanti joibaonreskaya yoyo

ikanwe. ) ] )
30 Diossen jakon Shinan onismayamakanwe. Ja

Shinanra mato meran imaa iki, ja ochankonia
mato kikinhakin xabdati nete nokoketian, mato
jawenabo onanti iti kopi.

31Ja mato meraa ikd sind shinan, jatoki jakon-
maati shinan, sinati koshin wao iti, jakonmai ja-
toki yoyo iti itan jatibi mesko jakonmabo moa
keyokanwe.

32 Moa jakon ixonkaya wetsaboribi jato
noibakanwe. Jakonma jawéki akabo benxoax,
moa shinanbenokanwe, ja Cristo kopinon ochabo
soataanan moa Diossen noa shinanxonyamaa
keskaakinribi.

)

Diossen bakebo ikax jaskati jati

1 Mato Diossen noia bakebo ixon, ja keskaribi
itiakinres shinankanwe.

2 Jatibibo jato noikanwe, noa noiax noa kopi
Cristo mawani keskaakinribi. Ja jaskatara ika iki
westiora jawéki Dios menikana kikin jakonhira
inin poatai keskashaman.

3 Matora ja Diossen jonibo ikai keskatibi moa
ikanti jake; ja atimabo betan yoranti, itan mesko
jakonma jawékibo, jainoax matobicho jayatibo yoi-
tanibobi mato iti yamake,

4jakonma joibaon moa yoyo iamakanwe. Jain-
oax iresa join, itan jakonma shirobaonribi ia-
makanwe, jaskatibo yoyo itira, kikin jakonma iki.
Jaskayamakinkaya, Dios rabikanwe.

5 Matonra moa onanke, ja wetsabo betanbires
yoranti akai, iamaxon jakonma jawéki akaibo,
jainoax jabicho jayati shinanya ikaibo (ja iki ja-
tonbi akd jawéki rabiti keskdribi). Jaskarabora
Cristo betan Diossen jato ikinna netenko jaya-
manoxiki.

6Ja ikon keskdaakin joi yoiaibaonra, mato paran-
nake, koirameekanwe. Jaskara jawéki ikonhai-
bokayara, Diossen jato akonbireskin masa tene-
manoxiki.

7 Jaskara jonibaon akairibi, matonribi aya-
makanwe.

8 Moatianra mato yamé keska meran jakanabo
ika iki. Ikaxbi ramara non Ibo betan ikax, mato
joé meran ikanai. Jaskara kopi, ja joé meran ikax
iti keskati jakanwe.

97Ja joé keskatoninra jato imai, jakon shinanya,
atibi keskaakin jawéki akai iti, itan ikonbores yoiai
iti.

107Ja Ibo keenai keska atireskaya shinankanwe.

11 Ja yamé keska meran ja jonibaon, ja axon
jakonma jawéki bitima akanaibo ayamakanwe.
Jaskayamakinkaya, jakonma jawékibo akanaitian
oinxon, jato notsinkanwe.

12 Rabin jaweéki riki, ja joné akanai jawékibo jato
yoixonti.

13 Tkaxbi jawetianki jatibi jawékibo joekan
tenaxon jishtiakai, jatianra moa onantibires ikai.

14 Ja joékanra jatibi jawékibo onantibires imai.
Jakopira Diossen joi meran ikai: “Oxaa ikax, oxa
besowe. Mawata ikax, mawabo xarameax jiriwe,
jatianra mia Criston tenatiki”, iki.

15 Jaskara iken, ja maton ikainkobo kikinni
koirameekanwe, ja onanmabo ikai keskati jaya-
makanwe, onanbo ikai keskatikaya jakanwe.

16 Netetiibikaya ja ati jawékibo jakonhakin
akanwe, netebora jakonmabires iki.

170Onanmabo keskd iamakanwe, jawekayarin ja
Ibo keenai iki ixon onannabokaya ikanwe.

18 Moa vinon paenyamakanwe, matora jakon-
mayonake. Jaskdyamaikaya, Diossen jakon Shinan
bochdyares ikanwe.

19 Tsinkitax, salmosninbo shinan meni-
anankanwe, jainoax Dioskiriti ikd bewdaboribi
bewakanwe, jatibi jointiaxonbi ja Ibo rabikanwe.

20 Ja non Ibo Jesucriston janenko, jatibitian ja
Papa Dios irdke akanwe, jatibi jawékibo kopi.

Joiakaibo ikax, jaton awin betan jaskati iti

21 Wetsabo betan ninkakannani jakanwe,
Dioski rakétaanan.

22Beneya ainbobaonra, ja Ibo akai keskdakinribi
jaton benebo jaton joi ninkaxonkanti jake.

237a Cristo riki, joi akaibaon mapo keska, jatian
benbobo jaton awinin mapo keska; ja joi akaibo
iki jawen yora. Jatian jabi iki, jato jan kishpinmai.

24Jajoiakaibo Cristoki yoiti ikai keskatiribira, ja
benoya ainbobo, jatibiain jaton beneki yoiti ikanti
jake.

25 Ja wanoyabaon, maton awinbo noikanwe,
ja joi akaibo noiax, jato kopi Cristo mawani
keskaakinribi.

26 Jaskdara iki jawenabiribi itiakin imanoxon,
jawen joi betan onpaxan chokayontaanan, Dios
bebon jakon inon ixon.

27 Jaskaaxon, ja joi akaibo janbi oinna, kikin
metsashaman, jawe kerdsma itan jawe ramiomabi,
jainoax wetsa jakonmabo yamaax, moa jakon-
man senena ikax, ja yoixontibo yama iti kopi.

28 Jaskaakinribira, ja wanoyabaon jaton awinbo
noikanti jake, jaton yorabi noia keskaakin. Ja-
tian jawen awin noia jonira, kikinni janbixbi
noikaatai.

29 Tsonbira jawen yora omisshamai,
jaskdyamakinra jawékiamakanai itan koirankanai,
ja joi akaibo Criston akai keskaakinribi.

30 Ja joi akaibo iki, jakibi mepia ikax, jawen
yorabi keska.

31Jaskara ikenra, jonin jawen papa betan jawen
tita jeneti iki, jawen awin betanbiri wanoxon.
Jaskataxa, ja rabé westiora yorabicho keska iti iki.

32 Natora kikin onantikoma jawéki iki. Cristo
betan ja joi akaibo yoikin en aka ikax.

33 Jaskara iketian, mato westiorabaon,
matonbinix noikaata keskaribiakin, maton awinbo
noikanwe, jatian ja benoyabaon, maton bene joi
ninkaxonkanwe.

6

1Bakebo, ja non Ibon yoiai keskaakin, maton pa-
pabaon joi ninkaxonkanwe. Maton jaskdara, kikin
jakon iki.

2 Japari non senenhaketian, noa jaskara imati
senenhati joi riki, neskara: “Min papa betan min
tita jakonhawe,

3jatibi min akainkobo mia jakon inon, itan basi-
bires mia nato main janon”, iki ika.*

4 Jainoax mato papabo, maton bakebo
sindmayamakanwe. Jaskayamakinkaya,
jakonhaxonres esekin jato aniakanwe, itan non
Ibo keenai keskaakin jato axeakanwe.

5 Jainoax ja iboaxon  yonokanaibo,
maton ibobaon yoiabo senenhaxonkanwe,
jakonma ixonaketian rakékainxon, itan ikoni
keenshamantaanan ja Cristobi tee axonai
shinanbainxon.

6 Jato betan jakon iti kopi, oinkanares teetai
iamakanwe. Jaskayamakinkaya, Criston
yonotibo ixon, ikonkon keenshamanxon, Dios
keenai keskares axonkanwe.

7 Raydshaman shinanyanixkaya teekanwe,
jonibo axonai shinannaxma, non Ibobi axonai
shinantaanan.

* 6:3 Ex. 20.12; Dt. 5.16

8Ja iboaxon yonokanai, iamax yonokanaimabo
inonbi, westioraxonbo jakon jawéki aka kopi, non
Ibon jato meniti onannax.

9 Jainoax mato, jan jato iboabo, matoribi
jaskdkanwe maton yonotibo betan. Jakonma join
jato rakéayamakanwe. Shinankanwe, mato iki jato
betanbi, westiora naikanmea Iboyabicho, jatian
janra senenbires jato jakonhai.

Joiakaibo shinan meran reteananai

10 Jatian ramara ja nokon wetsabo en yoiai,
Ibo betanbi ikax, jawen ani atipana koshikires
koshikanwe.

11 Jayakax reteananti jawékibo mato Diossen
meniaton panakaakanwe, jaskatax ja *Satandssen
paranhanan jakonmain pakémakasabi, mato koshi
inon.

12 Noara jonibo betan reteananyamai, noara
reteananai, ja niwen niai jishtima yoshinbo be-
tan, jabaonra nato nete iboa koshi ixon, jakonma
jato amai.

13 Jaskara iken, ja jayakax reteananti jaweéki
mato Diossen meniaton panakaakanwe, jaskax-
onra atikoma jawékibo nokdkenbi matonharesti
iki. Jatian jaskdakin matonharesa pekdora, jaskara
koshiabi mato ikanti jake.

14 Jaskara iken, ja ikon joiki koshikanwe,
cintoranin chinexeeti keskati, itan ja yami
xXopanameti saweax jan panakaati keskati, ja
atibi keskdakin ati shinanman, chipokanwe.

15 Jan jato shinan xabdshaman imati jakon joi
yoii kanox, moa zapato sawea keskabo ikanwe.

16 JTa maton Dios ikonha ibanon, *Satandssen
jawen chiibires pia keskabo matoki potaa jodx,
jaki tsakati yami panati keska.

17 Ja mato kishpinmeeta ibanon, jan maton
mapo panati yami maiti keska, jatian ja Diossen
joi ibanon, jawen jakon Shinanman mato menia
espada keska.

18 Orankin jeneyamakanwe, jawen Shinanman
amaaton, jatibitian Dios yokdakin jeneyamakanwe,
shinan meran koiranmeeti jeneyamakanwe, ma-
ton shinan namanyamakanwe. Jainoax jatibi joi
akaibo kopi orankin jeneyamakanwe.

19 Jainxon ea kopiribi orankanwe, abanon
jaskaakin yoiti joibo ea Diossenbi menikin.
Jaskaaxon koshi shinanyaxon, ja jakon joi meran
ik4, tson onannama ]awek1 en jato yoinon.

20 Nato joi yoiai itira jawen janenko ea Diossen
raana iki. Jaskdakin jato joi yoiai kopira, rama
ea carcel meran akanke. EKi orankin jeneya-
makanwe, rakéyamakin, Cristokiriti ik joibo en
jato yoinon.

Senentiainbijato yoia

217a Ibon tee akin, ati jawékibo senenhaai non
wetsa Tiquiconra, jatibi ja neno ea jaskara wino-
taibo mato kaxon, yoinoxiki.

22 Jakopira en ja raanai, noa neno winotai
jaweékibo yoiai ninkaxon, maton koshiakin shi-
nannon ixon.

23 Abdanon, ja Papa Dios betan non Ibo Jesu-
criston, mato jatibi joi akaibo xaba shinanya,
noimisti shinanya, itan jaki koshiti shinanyabo
mato imakin,

24 jainxon abdnon, ja jatibi ja non Ibo Jesu-
cristo kikinhakin noiabo, jawen jakon shinan jato
menikin.

